
A PALABRA VIVA DA GALIZA
Eis de novo a nosa literatura reclamando o lugar que de seu lle pertence no conxunto das

nosas expresións culturais, exibindo con dignidade a sua calidade, a sua variedade, o seu

impulso criador en frentes complementares. Con vocación de normalidade, quer dicer, de

utilizar o galego para calquer asunto —político, narrativo, dramático, ensaístico—, sen sub-

metimentos ou redución a nengunha cápsula ben "integrada" dentro dunha "cultura españo-

la" que segue a negar-nos ou a subordinar-nos. Porque o certo é que a nosa literatura non

ten o "status" que Ile corresponde nunha sociedade galega integrada, ainda por conseguir.
O certo tamén é que aqueles versos de Curros, de 1904: "O valor, o carácter, as ideas /Falas,

costumes... son "lendas douradas". /¿De qué coor serán, ¡ai!, as alleas/ que nos fan ler a
couces e pancadas?", teñen actualidade e aplicación hoxe e é preciso seguir combatendo

para que a sociedade a que os escritores pertencen os recoñeza como seus.

Non nos enganemos: encanto a língua non deixe de ter un uso inferior e dominado,

encanto non restaure plenamente todas as suas funcións, tamén a literatura andará coxa ou
doente. Máis o mal está fóra dela própria (posibilidades de difusión, financiación editorial,

atrancos represivos —económicos, pseudolingüísticos...—, presenza secundária no ensi-

no...), porque como produto artístico non ten cousa que envexar a calquer outra literatura
das que nos rodean. Fala na língua de seu —se empregar unha língua de emprestado ficaria

automaticamente desnaturalizada— e o seu é un combate contra o siléncio; en tal proceso
ten acadado logros mesmo xeniais que aceleraron notoriamente a nosa reconstrucción nacio-

nal, e sabe que a universalidade verdadeira só se consegue cando o artífice literário coñece

ben o seu próprio entorno e é capaz de dá-lo a coñecer portas afora.

O público leitor galego debe saber que este é o primeiro espello en que debe ollar-se, se

aspira a unha identidade non falsificada. Nel coñecerá-se el próprio e máis o que ten arredor
de si. Con esta intención e a seguridiade de que no futuro isto serán palabras sobrantes, por-

que o obxectivo será xa realidade, a ASOCIACIÓN DE ESCRITORES EN LÍNGUA
GALEGA (A.E.L.G.) oferece este mostrário plural e representativo dos nosos escritores
de hoxe.

ASOCIACIÓN DE ESCRITORES EN LÍNGUA GALEGA

POEMA
Um segue sereno, teimoso e confiado
agardando o sinal, a luz que ponha
a caminhar de vez a gente nossa
e faga desta tribo tenebrosa
um povo inteiro verdadeiro.
Pero um nom sentiu, nem sente
pressas, urgências, agonias:
sabe que a existência dum home
é sempre curta
e que a vida dum povo vai ao longe.

MANUEL MARIA (Outeiro de Rei, 1929).
Mora en Monforte.
Procurador. Editor. Político. E sobre todo
poeta, contemporáneo, citemos, a título de
exemplo: Muiñeiro de brétemas, Terra Chá,
Mar maior, Os soñor na gaiola (para nenos),
Remol, Versos do lume e o vagalume, A luz
ressuscitada...

